
	Հիմք ընդունելով Հայաստանի Հանրապետության քաղաքացիական օրենսգրքի 172-րդ հոդվածը, ինչպես նաև «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասը` Հայաստանի Հանրապետության կառավարությունը որոշում է.
1. «Հայաստանի Հանրապետության 2023 թվականի պետական բյուջեի մասին» օրենքի N1 հավելվածի N2 աղյուսակում կատարել վերաբաշխում, N 1 հավելվածի N 3 աղյուսակում կատարել փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» N 2111-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ և լրացումներ` համաձայն NN 1, 2, 3, 4, 5, 6 և 7 հավելվածների:
2. Հաստատել Հայաստանի Հանրապետության առողջապահության նախարարության կողմից ձեռք բերված և «Թալինի բժշկական կենտրոն» փակ բաժնետիրական ընկերությանը և Վայոց Ձորի մարզային հիվանդանոցին նվիրատվության կարգով հանձնվող գույքի ցանկը` համաձայն հավելված 8-ի: 
3. Հայաստանի Հանրապետության առողջապահության նախարարին` սույն որոշումն ուժի մեջ մտնելուց հետո հնգամսյա ժամկետում սահմանված կարգով ապահովել` «Թալինի բժշկական կենտրոն» փակ բաժնետիրական ընկերության և Վայոց Ձորի մարզային հիվանդանոցի տնօրենների հետ համատեղ՝ սույն որոշմամբ հաստատված գույքի հանձնման-ընդունման աշխատանքների կատարումը: 
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
 	    
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
                ՎԱՐՉԱՊԵՏ					         Ն. ՓԱՇԻՆՅԱՆ

